
Ali Podrimja - Poeti gé i kéndoi gjeografisé
sé shpirtit duke e sfiduar hartén e grisur

Nga Mexhid Mehmeti

Ka ca dité qé po pérpélitem t’i
them ca fjalé pér Aliun toné té
dashur, i cili iku né amshim duke i
léné té pikélluar té€ gjithé qé e
deshén dhe e adhuruan. Disa fjalé
pér Ali Podrimjen - POETIN,
padyshim mé t€ madhin ndér shqip-
tarét té kétejshém e t€ andejshém...!
Megjithése, sa ge gjallé, madje edhe
tani pas ikjes sé tij né botén e pérte-
jme, ishte i t€ gjithéve. I donte dhe
e donin, si té kétejshmit ashtu edhe
té andejshmit. Kam pérshtypjen se
e njéjta gjé éshté duke i ndodhur
edhe né kontekst t€ késaj dhe t€ asaj
bote. Sepse: Pér Aliun KOMBI ishte
njé - i pandaré... Tjetér puné éshté
se kishim fatin t'i (mbi)jetonim
shekujt me “Hartén e grisur” (titulli
1librit té tij né greqishte). Té tjerét
na e kishin grisur até harté shpirti
pa té drejté. Na kishin ndaré e béré
copé-copé, né pesé shtete e “shtete”!
T€ kufizuar gjithandej shqiptarét
me shqiptaré! Pastaj, ah, diaspora
e shprishur, né té gjitha meridianet,
kontinentet... Paméshirshém na
kishin shndérruar né “Torzo” (titulli
i njé libri tjetér t€ Aliut). Pa fajin
toné kishim mbetur né “Bisht t€ sor-
rés” (shprehje e shpeshté e tij). Q€
do té thoté né bisht té Europés hile-
qare! Ishim popull fatkeq...

POEZIA - NJOHJA IME E PARE
ME ALI PODRIMJEN

Gjenerata ime (pak mé e re se e
Aliut), kemi frymuar me poezité e
tij, té€ Esad Mekulit, Enver
Gjerqekut, Martin Camajt, Azem
Shkrelit, Din Mehmetit, Murat
Isakut, Jakup Cerajés, Mirko Gashit
etj. Me éndje i lexonim krijimet po-
etike té tyre, né fillim gegénisht e
pastaj edhe né gjuhén e unjisuar le-
trare. S’di pse, por Ali Podrimja dal-
lonte nga té tjerét, jo se ishte
(atéheré) meé i miri, por se kishte
disi mé shumé liri vargu, laryshi

temash, figura artistike e metafora
té€ bollshme dhe njé rit€m, rimeé té
padukshme dhe muzikalitet bren-
dapérprenda poezisé, qé nuk té linte
t€ qeté pér pa e lexuar edhe njé heré,
pastaj edhe njé heré tjetér... Nuk
ngopeshe dot sé lexuari ato vargje,
ngjashém me té uriturin qé i
mungon ushqimi dhe mbetet akoma
i uritur, i pangopur sa duhet. Pér
fat t€ miré, Ali Podrimja me krijim-
tariné e tij, ishte gjithéheré dhe
gjithandej i pranishém dhe i fryt-
shém. Asnjéheré nukila té “uritur”
lexuesit e tij t€ devotshém qé e ad-
huronin tepér. Poezia, pra, ishte
njohja ime e paré me Ali Podrimjen,
té cilin fizikisht e paramendoja “té
paprekshém”, ashtu si¢c i kon-
sideroja t€ gjithé poetét, té jashtéza-
konshém, hyjnor...

ME voné, gjaté studimeve, pas
vitit 1968 (vit ky i kremtimit té 500-
vjetorit té vdekjes sé Skénderbeut,
té€ demonstratave té studentéve té
Kosovés, té kremtimit té€ 9o - vje-
torit té Lidhjes Shqiptare té
Prizrenit...), pata rastin t'i njoh edhe
fizikisht shumé nga “t€ papreksh-
mit”, poetét g€ asokohe mbanin mbi
supet e tyre, jo vetém zhvillimin e
letérsisé shqipe t€ kéndejme (shqip-
taréve né Ish- Jugosllavi), por, deri
diku, edhe t€ andejme, t€ Shqipérisé
londineze. Pra, té zhvillimit té kul-
turés shqiptare né pérgjithési, pa
gené t€ ndaré edhe nga momentet
mé kritike té zhvillimeve politike,
nga e cila varej fati i popullit shqip-
tar gjithandej t€ martirizuar, madje
edhe né pérmasa biblike.

VIZITAT E SHPESHTA NE
PRESHEVE

Pasi kisha kryer studimet, uné,
mbase “mé i vogli” ndér ta, poetét gé i
adhuroja aq shumé e nga té cilét méso-
ja né vazhdimési alfabetin e shkrim-
tarisé, isha kthyer né vendlindje, né
Preshevén time martire ku zhvilloja
aktivitet letrar né krye t€ “Feniks” - it,

Nga e majta: Smajl Smaka, Ali Podrimja, Jevrem Bérkoviq, Mexhid Mehmeti dhe Mirash Martinoviq né Podgoricé.

Klubit letrar qé nxirte revistén “Panora-
ma” dhe kishte edhe edicionin botues.
NE aktivitete té shumta t€ kétij klubi,
nuk mungonin edhe té ftuarit e
shumté, poetét nga Kosova, né mesin
e t€ ciléve asnjéheré nuk mungonte i
madhi Ali Podrimja. Publiku preshevar
e mirépriste si rrallé dhe qé nga atéheré
kishte nisur migésia ime me té. Pas
viteve t€ néntédhjeta, sa heré udhétonte
pér Europé, né misionet e tij t€ shenjta,
pér t€ pérhapur me poezi atdhetariné
ndér bashkatdhetaré té shpérndare si
veté e qyqes e pér t'i mobilizuar ta
ndihmojné atdheun e rrezikuar, udhé-
tonte pérmes Preshevés pér né Aero-
portin e Shkupit. Ditén gé géndronte
né Preshevé e kalonim bashké né
shogéri edhe me shumé miq té tjeré...
Me ndihmén e njé agjensie turistike
ndonjéheré ia siguroja falas biletat

kthyese t€ aeroplanit pér né destina-
cionin e udhétimit dhe e shogéroja
deri né kufirin shqiptaro-shqiptar midis
ish Republikés sé Magedonisé dhe
Jugosllavisé sé mbetur, pérkatésisht
Serbisé, i ruajtur aq shumeé nga forcat
sllave. Madje, ndonjéheré na éshté
dashur g€ até kufi té hekurt ta kalonim
ilegalisht né kémbé?! O, Zot, né ¢do
cast mund t€ ndodhte mé e keqja,
mirépo déshira pér té “shpérthyer”,
pér ta “zhbére” até kufi, gé na ndante
paméshirshém, ishte mé e madhe se
veté frika nga vdekja, qofté edhe nga
ndonjé plumb qorr...

PUNA JONE NE GAZETEN
RILINDJA

Pas luftés sé€ Kosovés, me ardhjen
time né Prishtin€, pata fatin té jem
dhe t€ punojmé bashké me Aliun né
t€ njéjtén redaksi, redaktoré t€ rubrikés
sé kulturés né Rilindja, gazeté kjo me
traditén meé té gjaté né Kosoveé, botimi
i sé cilés u ndérpre padrejtésisht mé
2002 nga autoritetet vendore e
ndérkombétare. Pas mbylljes sé
gazetés, mbeta pa puné, kurse Aliu
vazhdoi aktivitetin si anétar i rregullt i
Akademisé sé Shkencave té Kosoveés,
anétar i Bordit té RTK-s€ etj., mirépo
migésia mes nesh vazhdoi me takime
té shpeshta e gati t€ pérditshme. Jo
rrallé m'’i ofronte poezit€ mé t€ reja qé
i kishte shkruar dhe gézohej si fémija
kur ia lavdéroja, jo vetém sa pér sy e
faqge, por sepse ato vértet mé pélgenin.
Ishte mjeshtér markant i vargut. E
lakmoja pér dashuriné gé kishte ndaj
poezisé, pér gjetjet, figurat stilistike e
simbolikat g€ i inkorporonte brenda
atyre vargjeve.

VIZITA QE | BEME BERKOVIQIT
NE PODGORICE

Njé telefonaté, paksa jo e zakon-
shme, ma kishte nxjerré gjumin njé
pasdite t€ verés sé€ kaluar. Ishte zéri
i Ali Podrimjes: Jevremit i ka vdekur
bashkéshortja! Nesér me Smajl

Smakén do té shkojmé né Pod-
goricé. A déshiron t€ vijsh me ne,
mé pyeti. Po, iu pérgjigja pa u
hamendur. Té nesérmen, me ve-
turén e Smajlit, mé morén né Fushé
- Kosové dhe pérmes Pejés e Rozha-
jés arritém né Podgoricé. Atje na
priti me mirésjellje shkrimtari Mi-
rash Martinoviq, autor i romanit
“Teuta” t€ botuar edhe né shqipe,
dhe autor i shumé veprave t€ tjera
cilésore. Kur na pa Jevrem
Bérkoviqi (shkrimtar malazias me
pérmasa europiane), véllamth me
Ali Podrimjen, i ndritén syt€, thuase
iu kishte fashitur paksa dhembja
nga njé humbje aq e madhe. Na
kishte falénderuar publikisht pér
gjestin duke na prezantuar si
véllezér té tij shqiptaré nga Kosova.
Edhe me kété rast isha bindur se
Ali Podrimja ishte i respektuar
shumeé jo vetém né mjedisin ku je-
tonte, nga ata qé e rrethonin, por
edhe né pérmasa mé té gjera,
gjithandej né boté ku respektohe;j
arti poetik, madje edhe nga njerézit
e kalibrit t€ Bérkoviqit. Ishte e qarté:
Ali Podrimja, tok me ta géndronte
ballélarté né Panteonin e poezisé
botérore...

GEZOHE)J EDHE PER SUKSESET
E TE TJEREVE

Ali Podrimja u gézohej edhe suk-
seseve té té tjeréve, madje i ndih-
monte. Mé kujtohet sa me gézim i
kishte marré lajmet e pérfshirjes
sime né Antologjiné e Poezisé
Botérore té Pagés, né Almanakun e
Poetéve t€ Botés, mandej botimet e
librave té mi né gjuhé té huaja si
boshnjakisht, rumunisht, kinezisht,
italisht... Urime, mé thoshte, té
lumté, mé shumeé jemi duke béré ne
pér afirmimin e ¢éshtjes sé€ Kosovés
se politikajt... I pata treguar ftesén
qé e kisha pér pjesémarrjen né
Maratonén Poetike té Sarajevés (mé
i madhi i kétjj lloji né bot€), ku mé
ishte botuar libri né gjuhén boshn-

jake “Gatanje” (Fall), g€ duhej té
pérurohej atje né Sarajevé. Ishte
gézuar pér kété té dhéné dhe gati pér
¢do dité mé pyeste se kur do té
shkoja? Mé porosiste t'u béja té fala,
sepse, mé thoshte, edhe atje mé njo-
hin, kam shumé miq edhe né Sara-
jevé.

Nuk do ta harroj kurré castin kur
mé pati pérqafuar né kafiterin€ Koha,
pérballé Pallatit t€ Shtypit, pas redak-
timit té librit tim me poezi “Peizazh i
ngriré”. Mé pati pérgézuar né prani
té recensentit Agim Vinca, duke mé
théné se ishte libri i paré qé e nén-
shkruante pa béré faré ndryshimi,
madje as té titullit t€ librit e t€ cikleve.

Kohéve té fundit mé thoshte sh-
pesh: Pér shumké kam béré
shumeécka, kurse ata s’béné asgjé pér
mua, madje ma kthyen me té keq.
Ndérkaq ti ke béré shumé pér mua,
kurse uné nuk kam béré asgjé pér ty.
E kishte fjalén pér Edicionin Botues
té Rilindjes ku ishte redaktor e ku
nuk mé kishte botuar asnjé libér, pas-
taj pér Antologjité gé i kishte hartuar
e ku asnjéheré nuk kishte pérzgjed-
hur ndonjé poezi timen... E ndiente
veten keq pér kété fakt, megjithqé
ishte i bindur se né mua nuk kishin
ndikuar pér té keq. E dinte g€ e doja
pa hile. Se isha mik i vérteté i tij...

SARANDA - UDHETIMI |
PARAFUNDIT | ALI PODRIMJES

Pérjetimi i fundit me Ali Podrim-
jen ishte udhétimi pér né Festivalin
e Poezisé Jonike né Sarandé. Aliu qé
nga Mali i Robit ku ishte duke
pushuar me familje, mé kishte tele-
fonuar disa heré pér t’ia siguruar njé
bileté pér Sarandé, sepse edhe ai
donte té€ udhétonte me mua nga Pr-
ishtina?! Nuk i kisha premtuar, sepse
kisha marré pérsipér obligimin ta
béja té njéjtén gjé pér Sabahudin
Haxhialiqin, shkrimtar dhe mik i imi
nga Sarajeva, i cili nga atje pér né Pr-
ishtin€ do t€ udhétonte pérmes Novi
Pazarit njé dité para se té niseshim
pér né Sarandé. Aliu kishte arritur ta
siguronte biletén, késhtu qé udhé-
timin e bémé bashké. Udhétuam téré
natén né njé kombibus t€ Agjensisé
“Sharri”, uné, Aliu dhe Sabahudini.
Bisedat dhe shakaté ishin té pash-
mangshme. Aliu si gjithnjé printe me
prirjet e tij pér shaka... Herét né
méngjes arritém né Sarandé, ku mezi
kontaktuam me nikoqirin Bardhyl
Maliqin, i cili na vendosi né hotel.
Meqé Sabahudini na tha se ishte kér-
rhaq, vendosém t’ia 1émé dhomén mé
vete, kurse uné e Aliu u vendosém né
njé tjetér dhome.

Ende pa u vendosur si duhet Aliun e
kaploi njé shqetésim i pakuptueshém.
Ishte penduar pér ardhjen e tij né
Sarandé! Kam gabuar qé erdha, mé
thoshte, dua té kthehem né Prishtiné
sepse kam pér té shkuar né Paris! (Né
Paris? O Zot, mos ishte kjo njé parand-
jenjé? Parandjenjé...? Po né Paris kishte
té shkonte pas njé muaji!...) Eja edhe ti
me mua né Prishtin€, mé luti! Pastaj
me rrémbim nxori bagazhin nga dhoma
dhe u ul né fotelen e recepcionit! Mezi
arrita ta bindé té kthehet né dhomé... U
shtrimé pér njé sy gjumé. Ishim tepér
té lodhur, kurse né mbrémje na priste
prezantimi i par€...

POEZIA EFUNDITETL)

Aliun nuk e merrte gjumi! Mbase
edhe nuk “donte” té flente?! Heré
dilte jashté, heré hynte brendé€ né
dhomé me shamaté duke ma prishur
gjumin. Zgjohu, mé thoshte, e téré
bota po lévizé, té gjithé jané té zgjuar

kurse ti po fle! Hynte e dilte duke i
rrapélluar dyert e duke i ndezur dri-
tat. Dhe kjo ndodhte ¢do gjysmé ore.
Meékot i lutesha té mé linte t€ qeté,
meékot i pérgjérohesha, ai e bénte té
veten, ndérkaq uné nga respekti,
mbase i tepruar, nuk mé pushtonte
mllefi, as hidhérimi ndaj tij! Dikur,
rreth orés 14, mé “zgjoi” sérish, por
tani mbante né doré blokun e xhepit.
Dégjo, mé tha, e kam shkruar njé
vjershé, dhe filloi ta lexonte. Uné e
dégjova me vémendje dhe duke i
buzéqeshur i fola: Hallall té gjitha
maltretimet g€ m’i bére Mixhé, paske
shkruajtur njé vjershé té€ miré.
Vérteté?, mé pyeti dhe ma lexoi edhe
njé heré. Poezia titullohej “Fustani i
verdhé”. Sa mé kujtohet fillonte me
vargun Pér hajér té€ qofté tradhétia...,
vazhdonte me Kafshim minjésh,
gjarpinjsh... fustan té verdhé etj. Mé
pélgeu fort. Ia lavdérova edhe njé
heré. Paksa i lastuar mé tha, epo
késhtu shkruhet poezia bablok... U
gesha me z€ dhe né shaka i thashé:
Dégjo cka po té them. Vaj pér gruan
ténde ¢ka paska hequr me ty! Pse,
mé pyeti i habitur, pa e kuptuar se
ku doja t€ dilja! Fol, mé tha, duke mé
shikuar drejt né sy sii pérhumbur...!
Po sa poeziné e ke shkruar ti, o Ali
Podrimja, mjeré ajo e mjera...
Buzéqeshi hidhur duke e futur blokun
né xhep. Gjaté tri ditéve né Sarandé,
disa heré mé kérkoi t'ia them ato fjalé
té tjeréve. Iu tregova Visarit, Sabahu-
dinit, Bardhylit, Fatmirit... T€ gjithé
e kishin kuptuar, pagjumésia dhe
shqetésimet e asaj dite qé i ndodhén
Aliut. Ishin, si¢ thon€, dhembjet para
lindjes... Asgjé e miré nuk mund té
lindte pa dhembje! Konstatim paksa
i cuditshém edhe pér poeziné...

Né mbrémje Ali Podrimja
shkélgeu. Até naté né program ishin
vetém ai, Sabahudin Haxhialiqi dhe
Gjuzepe Napolitano. Njé ndér poezité
qé ilexoi Aliu i kushtohej Camérisé.
E lexoi me z€ kumbues dhe me mllef
té theksuar, ndoshta pér inat té po-
etéve greké qé pérpigeshin té domi-
nonin né festival...

Pas kthimit né Prishtiné, e takova
né byfené e RTK-s€, u ul né tavolinén
time dhe mé tregoi se e kishte hum-
bur blokun e numrave té telefonit ku
e kishte té shénuar edhe poeziné
“Fustani i verdhé”. Kérkoi nga uné
t'ia thoja pérmendésh, por uné veg
ca parafrazimeve t€ zbehta, nuk arrita
dot t'ia thoja t€ térén... Pas késaj e
kam takuar edhe nja dy heré dhe kam
piré kafe me té, por nuk e kemi zéné
n’goje poeziné né fjalé. Mé nuk e
pashé... Kishte vajtur né Paris, né
takim me Lumin, me shkrumin e tij.
Kishte ikur né pakthim...

U habita tepér kur bashkudhétarja
e fundit e tij Ilire Zajmi mé déftoi se
Ali Podrimja né Festivalin e Poezisé
né Paris e kishte lexuar poeziné “Fus-
tani i verdhé”! Bah, si éshté e
mundur, pyeta veten né ato gaste, ose
e paska gjetur blokun ose e paska
rishkruar até poezi. Mbase t€ fundit
qé e kishte (ri)shkruajtur dhe (ri)lex-
uar né jeté... Uné isha ai g€ e kisha
dégjuar i pari, dy heré radhazi nga
gojé e tij, me z€ drithérues e shikim
té€ pérhumbur. Se ¢faré fati do t€ keté
tutje ajo poezi nuk mund ta dijé
askush, madje as uné!

Lajmi i hidhur, njéheré pér zhduk-
jen, pastaj pér ikjen e Ali Podrimjes
né amshim, ma ndali frymén... Ishte
lajm i trishté pér njé vdekje té hi-
jshme qé 1ékundi themelet e poezisé
shqipe e asaj botérore. Lajm gé tron-
diti zemrat e té gjith€ atyre g€ e njih-
nin, e admironin e gé i adhuronin
poezité brilante té tij...

Nga e majta: Gjuzepe Napolitano, Vilhelme Vranari - Haxhiraj, Sabahudin Haxhialiq, bashkéshorti i Vilhelmes Fitim Haxhiraj,
Mexhid Mehmeti dhe Ali Podrimja né Sarandé.

Bardhyl Maliqi, Fatmir Terziu, Ali Podrimja etj. né Sarandé.

Ali Podrimja duke e lexuar poeziné pér Camériné né Festivalin e Poezisé Jonike né Sarandé.




